15.01.2024
Владимир Уйба сетіс «Абилимпикс» национальнӧй чемпионатса медалистъяслы наградаяс
Коми Республикаын наӧн лоисны Сыктывкарса политехническӧй техникумысь студент Никита Кристиогло, а сідзжӧ Бать-мамтӧм да бать-мам дӧзьӧртӧг кольӧм челядьлы 3 №-а торъя школа-интернатын кӧкъямысӧд класса велӧдчысь Екатерина Абрамова. 
«Ті, дзоньвидзалунын сьӧкыдлунъяс вылӧ видзӧдтӧг, асланыд сямӧн, кужанлунӧн да уджачлунӧн петкӧдланныд, мый морт вермӧ унатор, - шыӧдчис челядь дорӧ Владимир Уйба. – Тіянлысь уджсикасын киподтуйнытӧ пасйисны россияса тшупӧдын – тайӧ зэв тӧдчанатор. Тайӧ водзӧ вылӧ бур воськов. Ті уджалінныд кывкутӧмӧн. А нӧшта петкӧдлінныд мукӧд вермытӧм челядьлы пример, кыдзи позьӧ да колӧ ас вылын уджавны».
«Абилимпикс» национальнӧй чемпионатын – вермытӧм да дзоньвидзалунын дзескӧдӧм позянлуна йӧзлы уджсикасын кужанлун серти конкурсын Никита Кристиогло «Робототехника» компетенцияын шедӧдіс 2 места, Екатерина Абрамова «Крючокӧн кысьӧм» компетенцияын – 3 места. 
Владимир Уйба аттьӧаліс ныв-зонмӧс киподтуйысь да вермыны зільӧмысь. Дінмуса Юралысь торйӧн аттьӧаліс наставникъясӧс, кодъяс эскисны асланыс велӧдчысьясӧ да пыр вӧліны орччӧн. Тайӧ Сыктывкарса политехническӧй техникумын велӧдысь Иван Попов, Сыктывкарса 3 №-а торъя (коррекционнӧй) школа-интернатын велӧдысь Светлана Верникова, а сідзжӧ Сыктывкарса сервис да связь колледжын велӧдысь Ольга Гайдаржи, кодӧс тавося «Абилимпикс» национальнӧй чемпионатын шуисны медбур наставникӧн.
«Наставникъяс пуктӧны зэв ыджыд пай. Найӧ зіля, асьнысӧ жалиттӧг  сетӧны тіянлы сьӧлӧмнысӧ, петкӧдлӧны терпенньӧ да муслун, зільӧны, медым ті лоинныд кодзувъясӧн. Асланыд пример вылын колӧ петкӧдлыны, мый ставсӧ позьӧ збыльмӧдны. Оз ков сувтӧдны ас водзын мытшӧдъяс. Тані педагог да наставник – тайӧ и отсасьысь, и ёрт, и бур сӧвет сетысь», - тӧдчӧдіс Владимир Уйба. 
Сідзжӧ дінмуса Юралысь аттьӧаліс «Абилимпикс» ӧтмунӧм сӧвмӧдны отсалӧмысь да «Абилимпикс» национальнӧй чемпионатлӧн финалын Коми Республикаӧс бура петкӧдлӧмын ыджыд пай пуктӧмысь Сыктывкарса сервис да связь колледжлӧн директор, Коми Республикаын «Абилимпикс» ӧтмунӧм сӧвмӧдан дінмуса шӧринӧн юрнуӧдысь Лидия Рябоваӧс, Сыктывкарса политехническӧй техникумлӧн директор Лариса Волощукӧс, Бать-мамтӧм да бать-мам дӧзьӧртӧг кольӧм челядьлы 3 №-а торъя (коррекционнӧй) школа-интернатса директор Виталий Орловскийӧс.
«Абилимпикс» ӧтмунӧм сӧвмӧ Коми Республикаын 2016 восянь да лои инклюзивнӧй велӧдӧмын тӧдчана юкӧнӧн. Компетенцияяслӧн лыдыс, кутшӧмъяс серти ордйысьӧны чемпионатӧ пырӧдчысьяс, а сідзжӧ участвуйтысьяслӧн лыдыс воысь-во содӧ. Конкурсын ордйысьӧны школьникъяс, студентъяс, уджалысь том йӧз да служащӧйяс.
2024 вося рака тӧлысьын бара лоӧ «Абилимпикс» чемпионатлӧн республиканскӧй тшупӧдыс, сы бӧрын – бӧрйысян тшупӧд, а сэсся – Москваын финал. Таво «Абилимпикс» ӧтмунӧм сӧвмӧдан дінмуса шӧрин кӧсйӧ дасьтыны конкурсын участвуйтысьяссӧ выль компетенцияяс серти, кутшӧмъясӧс водзынджык Коми Республика эз на вӧзйывлы - тайӧ «театральнӧй искусство», «визаж», «сваритчан технологияяс», «штукатуритчан уджъяс», «кондитерскӧй делӧ» да «пилоттӧг лэбалысь аппаратъясса оператор». 
Коми Республикаса Юралысь Владимир Уйба сиис конкурсын участвуйтысьяслы, сійӧс котыртысьяслы да туйдысь-велӧдысьяслы выль вермӧмъяс.
15.01.2024
Владимир Уйба вручил награды медалистам Национального чемпионата «Абилимпикс»
В Республике Коми ими стали студент Сыктывкарского политехнического техникума Никита Кристиогло и восьмиклассница Специальной школы-интерната №3 для детей-сирот и детей, оставшихся без попечения родителей, Екатерина Абрамова. 
«Вы – ребята, которые в непростой ситуации, связанной с возможностями здоровья, проявляете характер и показываете своим умением и трудолюбием, что человек может достичь большего, - обратился к ребятам Владимир Уйба. – Получить на российском уровне признание профессиональных навыков – дорогого стоит. Это хороший старт в будущей профессии. Вы потрудились очень серьёзно. А еще показали пример другим ребятам, которые имеют ограничения по здоровью, как можно и нужно над собой работать».
В Национальном чемпионате «Абилимпикс» - конкурсе профессионального мастерства для людей с инвалидностью и ограниченными возможностями здоровья Никита Кристиогло занял 2 место в компетенции «Робототехника», Екатерина Абрамова заняла 3 место в компетенции «Вязание крючком». 
Владимир Уйба поблагодарил ребят за мастерство и волю к победе. Особые слова благодарности Глава региона выразил наставникам, которые верили в своих учеников и поддерживали их на пути к цели. Это преподаватель Сыктывкарского политехнического техникума Иван Попов, учитель Специальной (коррекционной) школы-интерната № 3 города Сыктывкара Светлана Верникова, а также преподаватель Сыктывкарского колледжа сервиса и связи Ольга Гайдаржи, которая на Национальном чемпионате «Абилимпикс» была в этом году признана лучшим наставником. 
«Роль наставников колоссальная. Они, не покладая рук, не щадя себя, отдают вам и сердце, и душу, проявляют терпение и любовь, стараются, чтобы вы стали звёздами на российском небосклоне. Нужно зажигать своим примером, показывать, что нет ничего невозможного. Не ставить себе границ. В этом отношении педагог и наставник – это и помощник, и друг, и профессиональный советник», - отметил Владимир Уйба. 
Также Глава региона поблагодарил за поддержку развития движения «Абилимпикс» и весомый вклад в достойное представление Республики Коми в финале Национального Чемпионата «Абилимпикс» директора Сыктывкарского колледжа сервиса и связи, руководителя Регионального центра развития движения «Абилимпикс» Республики Коми Лидию Рябову, директора Сыктывкарского политехнического техникума Ларису Волощук, директора Специальной (коррекционной) школы-интерната №3 для детей-сирот и детей, оставшихся без попечения родителей, Виталия Орловского. 
Движение «Абилимпикс» развивается в Республике Коми с 2016 года и стало важной частью инклюзивного образования. Количество компетенций, по которым соревнуются участники, а также количество самих участников с каждым годом растут. В конкурсе соревнуются школьники, студенты и молодые рабочие и служащие. 
В марте 2024 года снова начнётся республиканский этап «Абилимпикса», затем состоится отборочный тур, а далее – финал в Москве. В этом году Региональный центр развития движения «Абилимпикс» намерен подготовить участников по новым компетенциям, которые ранее Республика Коми ещё не представляла – это «театральное искусство», «визаж», «сварочные технологии», «штукатурные работы», «кондитерское дело» и «оператор беспилотных летательных аппаратов». 
Глава Республики Коми Владимир Уйба пожелал участникам, организаторам конкурса и наставникам-педагогам успехов и новых достижений. 

